
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮

ধম্মপদ।



স্বকৃত মলিন কর্ম্ম করি দরশন

শোেক করে কষ্ট পায় সেই সর্ব্বক্ষণ॥১৫॥

পুণ্যকর্ম্ম অনুষ্ঠান যেইজন করে,

ইহ পরকালে সেই আনন্দে বিহরে।

স্বকৃত পবিত্র কর্ম্ম করি দরশন

ভূমানন্দে আত্মহারা হয় সেইজন॥১৬॥

পাপকর্ম্ম অনুষ্ঠান যে করে সতত

ইহপরলোকে সেই তাপ পায় কত!

“পাপ করিয়াছি”—এই চিন্তায় সেজন

তাপিত-হৃদয়ে করে জীবন যাপন।

অনন্ত দুর্গতি লভি পরলোকে গিয়া,

তাপানলে হয় তার জর জর হিয়া।॥১৭॥

পুণ্য-কর্ম্ম অনুষ্ঠান যেইজন করে,

ইহপরলোকে সেই আনন্দে বিহরে;

“পুণ্য করিয়াছি”—এই পবিত্র চিন্তায়,

ধরায় পরমানন্দে জীবন কাটায়

